
Anyapadesha Shatakam

ಅನ್ಯಾಪದೇಶಶತಕಂ

.. ಶ್ರೀಃ ..
ಛಾಯಾವೃಕ್ಷಮುಪಾಶ್ರಯಂತಿ ಪಥಿಷು ಶ್ರಾಂತಾ ಹಿ ಪಾಂಥಾಃ ಸಮಂ
ತೇಷ್ವೇಕೋಽಸ್ಯ ಶುಭಂ ಶುಭೇನ ಮನಸಾ ಹೃಷ್ಯನ್ನನುಧ್ಯಾಯತಿ .

ಅನ್ಯೋ ಹರ್ತುಮಪೇಕ್ಷತೇಽಸ್ಯ ವಿಟಪಾನಾಧಾರಯಷ್ಟೇಃ ಕೃತೇ
ಕಶ್ಚಿನಿಶ್ಚಿನುತೇ ಕವಾಟಫಲಕಂ ಕರ್ತುಂ ತಮೇವ ಕ್ಷಣಾತ್ .. 1..

ಶ್ವಾನಃ ಸಂತ್ಯಭಿತೋಽಪಿ ದಂತಮುಕುಲವ್ಯಾವರ್ತನೋತ್ಪಾಟಿತ-
ಸ್ವೈರೋತ್ತಾನಿತವಿಡ್ವರಾಹಪೃಥುಕಾಃ ಕಿಂ ತೈಃ ಸ್ಥಿತೈರ್ವಾ ಮೃತೈಃ .
ವಸ್ತವ್ಯಂ ಗಿರಿರಾಜಮೌಲಿಷು ವಿಹರ್ತವ್ಯಂ ಪುನಃ ಸ್ವೇಚ್ಛಯಾ
ಹಂತವ್ಯಾಃ ಕರಿಣೋ ಮೃಗೇಂದ್ರ ಇತಿ ಚ ಪ್ರಾಪ್ತವ್ಯಮುಚ್ಚೈರ್ಯಶಃ .. 2..
ಕಿಂ ಪುಷ್ಣಾಸಿ ಮೃಗಾನ್ಮೃಗಾದನಕುಲಾತ್ಕಿಂ ವಾ ಪರಿತ್ರಾಯಸೇ
ತ್ವದ್ಭಾಗ್ಯೇನ ತಥಾಪ್ಯಮೀ ವನಭುವಿ ಸ್ವೈರಂ ಚರಿತ್ವಾ ತೃಣಂ .

ತ್ವಾಂ ರಾಜಾನಮುಪಾಸಿತುಂ ಯದಿ ಕಿಲ ಶ್ರದ್ಧಾಂ ನಿಬಧ್ನಂತಿ ತ-
ಕಿ ಪಾರೀಂದ್ರ ಗುಹಾಗೃಹಾದಪಿ ವಿನಿರ್ಗಂತುಂ ತವೈಷ ಶ್ರಮಃ .. 3..
ಉನ್ಮುಚ್ಯ ಸ್ವಜನಾನುಪೇಕ್ಷ್ಯ ತೃಣವತ್ಪ್ರಾಣಾನಪಿ ಪ್ರೇಯಸ-
ಸ್ತೀರ್ವಾ ದುಸ್ತರಮರ್ಣವಂ ಚ ವಣಿಜಃ ಪ್ರಾಪ್ತಾಃ ಪಟೀರಾಶಯಾ .

ಶ್ವಾಸೈಸ್ತೇ ವಿನಿವರ್ತಿತಾಃ ಪ್ರತಿಭಯೈಃ ಸ್ವಸ್ಥೋ ಭವಾತಃ ಪರಂ
ತ್ವಂ ವಾ ಕೇವಲಮಂಗಮಂಗಮುರಗ ವ್ಯಾಲಿಂಪ ಗಂಧದ್ರವೈಃ .. 4..
ಭ್ರಾಂತ್ವಾ ದಿಗ್ವಲಭೀರ್ವಿಚಿತ್ಯ ವಿಪಿನಾನ್ಯಾಸಾದ್ಯ ದೈವಾದಿಹ
ಕ್ವಾಪಿ ಕ್ವಾಪಿ ಮುಖೇನ ಕೇವಲಮಥೈಕೈಕಾಂ ಶಲಾಕಾಂ ಹರನ್ .

ಕೃತ್ವಾ ನೀಡಕುಟೀಂ ಚಿರಾತ್ತರುಶಿರಸ್ಯಧ್ಯಾಸ್ತ ಯಾವನ್ನ ತಾಂ
ಕಾಕಸ್ತಾವದಹೋ ತದೇವ ವಿಪಿನಂ ದಗ್ಧಂ ದವಜ್ವಾಲಯಾ .. 5..

ನಾಂಭೋಜಾಯ ಶಶೀ ನ ಚಾಪಿ ಶಶಿನೇ ಯದ್ರೋಚತೇಽಮ್ಭೋರುಹಂ
ಕಿಂ ತೇನ ಕ್ಷತಮಸ್ತಿ ಕಿಂಚನ ಜಗತ್ಯೇತಸ್ಯ ವಾ ತಸ್ಯ ವಾ .

ಲೋಕಾನಂದಕಯೋಃ ಪರಂ ತ್ವಿಹ ತಯೋಃ ಪ್ರೇಮ್ಣೈವ ಭಾವ್ಯಂ ಮಿಥ-

ಸ್ತಚ್ಚೇನ್ನಾಜನಿ ತತ್ಪ್ರರೂಢಮಯಶಃ ಸ್ಫಾರಂ ವಿಧೇಃ ಕೇವಲಂ .. 6..

ಅಸ್ತಪ್ರತ್ಯುಪಕಾರಗಂಧಮಕೃತಸ್ವಪ್ರಾರ್ಥನಾಪೇಕ್ಷಮ-

ಅನ್ಯಾಪದೇಶಶತಕಂ

ಪ್ಯಂಭೋಭಿರ್ಭುವಮಾರ್ದ್ರಯಂತಿ ಜಲದಾ ಜೀವಂತ್ಯತೋ ಜಂತವಃ .
ದೈವಜ್ಞಃ ಪುನರಸ್ತಿ ವೃಷ್ಟಿರಿತಿ ವಾಗೇಕಾ ಮಯೋಕ್ತೇತಿ ಯ-

ದ್ವಿಶ್ವಂ ಕ್ರೀತಮಿವಾಧಿಗಚ್ಛತಿ ತದೇವಾಘೂರ್ಣತೇ ಮರ್ಮಣಿ .. 7..

ಅಸ್ತಿ ಸ್ವಾದು ಫಲಂ ಕಿಮಸ್ತಿ ಕಿಮಥ ಘ್ರಾತುಂ ಕ್ಷಮಃ ಕೋರಕ-
ಸ್ತದ್ವಿಶ್ರಾಮ್ಯತು ನಾಮ ಭೋಕ್ತುಮುಚಿತಂ ಪತ್ರಂ ಕಿಮಸ್ತ್ಯಂತತಃ .
ಸೇವ್ಯೋ ಹಂತಯದೀದೃಶೋಽಪಿ ಮನುಜೈರ್ವೃನಾಧಮಃ ಪಿಪ್ಪಲೋ
ದುಃಸ್ವಾತಂತ್ರ್ಯಮಿದಂ ವಿಧೇಃ ಕಥಯ ತತ್ಕಸ್ಯಾಗ್ರತೋ ರುದ್ಯತಾಂ .. 8..

ಸರ್ವಾಸಾಂ ಸರಿತಾಂ ಪತಿರ್ಯದಿಯದಿ ವ್ಯಾಪ್ತಾಃ ಸಮಸ್ತಾ ದಿಶಃ
ಕಲ್ಪಾಂತೇಷ್ವಪಿ ವಾ ನ ಶುಷ್ಯತಿ ಯದಿ ಸ್ವೈರಂ ತದಂಗೀಕೃತಂ .

ಅಂಭಃ ಸ್ವಾದು ಪಿಪಾಸತಃ ಪಥಿ ಪರಿಶ್ರಾಂತಸ್ಯ ಪಾಂಥಸ್ಯ ಕಿಂ
ತೇನ ಸ್ಯಾತ್ಫಲಮರ್ಣವೋಽಯಮಿತಿ ಚೇದಿಂದುಗ್ರಹೇ ಸ್ನಾಸ್ಯತಾಂ .. 9..

ಸ್ಥಿತ್ವಾ ತೀರಭುವಿ ಪ್ರಸಾರ್ಯ ಸರಸಿ ಸ್ವೈರಂ ಕರಾಗ್ರಂ ಪಯಃ
ಪಾತವ್ಯಂ ಪಿಬ ತಾವತಾ ನ ವಿರಮೇದ್ದಂತೀಂದ್ರ ಕಿಂ ತೇ ತೃಷಾ .

ಉನ್ಮೃದ್ನಾಸಿ ತಟೀರಪಃ ಕಲುಷಯಸ್ಯುನ್ಮೂಲಯಸ್ಯಬ್ಜಿನೀ-
ಹಾನಿಃ ಕಸ್ಯ ತವೈವ ಮೃಗ್ಯಮುದಕಂ ಭ್ರಾತಃ ಪುನಸ್ತೃಷ್ಯತಃ .. 10..
ಕೋ ದೋಷಃ ಪರತೋ ಗತೇ ಮಧುಕರೇ ಕ್ರೀತಃ ಕಿಮೇಷ ತ್ವಯಾ
ಕ್ರೀತೇನಾಪಿ ಕಿಮಾಸ್ಯತೇ ಕ್ವಚಿದಿಹ ಗ್ಲಾನೋದರೇಣ ಕ್ಷಣಂ .

ಜಾನಾಸ್ಯೇವಮಥಾಪಿ ಚೇಕ್ಷಿಪಸಿ ತಂ ಕರ್ಣಾನಿಲೈರ್ದೂರತೋ
ದುರ್ಧರ್ಷೋಽಸಿ ನಿರಂಕುಶೋಽಸಿ ಭವತೋ ಮತ್ತೇಭ ವಕ್ತೈವ ಕಃ .. 11..
ನೇತವ್ಯಃ ಸಮಯಃ ಕಿಯಾನಿವ ಸಖೇ ಕಾಕ ತ್ವಯಾ ಭ್ರಾಮ್ಯತಾ
ಹಂಸೀಭೂಯ ಸುಖೇನ ಭುಂಕ್ಷ್ವ ನಲಿನೀನಾಲಾನಿ ಪದ್ಮಾಕರೇ .
ವ್ಯಾವರ್ತವ್ಯಮಿಹಾಸ್ತಿ ಕಿಂ ವಿಮಲತಾ ಕಿಂಚಿತ್ತು ಕಾರ್ಯಾ ತನೋ-
ರ್ಹಸತ್ವೇ ಯದಿ ತೇ ಜನೋ ವಿವದತೇ ದಂಡ್ಯೋಽಹಮಸ್ಮ್ಯಗ್ರತಃ .. 12..
ಕಿಂ ತ್ವಂ ದೋಹದಮೀಹಸೇ ಕಿಮುದಕೈಃ ಸಿಕ್ತೋಽಸಿ ಕಿಂ ಕೇನಚಿ-

ದ್ಬದ್ಧಸ್ತೇ ಸಕೃದಾಲವಾಲವಲಯಃ ಕಿಂ ತೇ ಮಹೀ ಸಂಸ್ಕೃತಾ .

ದ್ವಿಸ್ತ್ರಿಃ ಪುಷ್ಪ್ಯಸಿ ವಾಸರಸ್ಯ ನ ಗುಣಾಂಧುತ್ತೂರ ತೇ ನಿಹ್ನುವೇ
ದುರ್ಗಂಧೋ ನ ಭವೇದಿಯಾನ್ಯದಿ ತತಸ್ತ್ವಂ ಪಾರಿಜಾತೋಽಸಿ ನಃ .. 13..
ಗಂತವ್ಯಂ ಜಲಮಧ್ಯ ಏವ ಗತವನ್ಮಂತವ್ಯಮೇತದ್ವಪುಃ
ಕ್ಷಂತವ್ಯಾ ಲವಣಾನಿಲಾ ಇತಿ ಕೃತಂ ನಿರ್ವಿದ್ಯ ಸಾಂಯಾತ್ರಿಕ .

ಅಂತರ್ವೇಶ್ಮನಿ ಹಂಸತೂಲಶಯನೇ ಸುಪ್ತ್ವಾ ಸುಖಂ ಜಾಗ್ರತೋ
ಹಸ್ತಾಗ್ರೇ ಧನಮೇಷ್ಯತಿ ಸ್ವಯಮಿತಿ ಭ್ರಾತಃ ಕಿಮಾಸ್ತೇ ಹೃದಿ .. 14..

ಆಸೀನಃ ಸುಖಮಾಪಣೇಯದಿ ವಣಿಕ್ಶ್ರದ್ಧಾಲುಭಿಃ ಪ್ರಾರ್ಥಿತಃ
ಕಿಂಚಿಚ್ಛಂಸತಿ ಪಂಚಕಂ ದಶಕಮಿತ್ಯೇತನ್ನ ತಸ್ಯಾದ್ಭುತಂ .

ಆಪಾತಾಲವಿಘೂರ್ಣಿತಾಂಭಸಿ ಚಲತ್ಯೌತ್ಪಾತಿಕೇ ಮಾರುತೇ
ಮಜ್ಜಂತ್ಯಾಮಪಿ ನಾವಿ ಮುಂಚತಿ ನಯಸ್ತಾಮೇವ ಮೂಲ್ಯಸ್ಥಿತಿಂ .. 15..

ವಿದ್ಧಂ ಮರ್ಮಸು ಯೇನಯೇನ ಗರಲೋನ್ಮಿಶ್ರಾ ಗಿರಃ ಶ್ರಾವಿತಾ
ಜಜ್ವಾಲ ಜ್ವಲನಾಸ್ತ್ರವನ್ನಿಶಿ ನಿಶಿ ಕ್ರೂರೈಃ ಕರೈರ್ಯಃ ಸದಾ .

ಸರ್ವೇ ತೇ ಸುಹೃದೋ ಬಭೂವುರಧುನಾ ಸಂಗೇ ಮಿಥಃ ಕಾಮಿನೋ-
ರ್ದೌರ್ಜನ್ಯಸ್ಯ ವಿಭಾವನಾತ್ಪರಿಣತೌ ದೂತೀ ಪರಂ ದೂಷಿತಾ .. 16..

ಸನ್ನದ್ಧೇಷು ಪಯೋಧರೇಷು ಚಲಿತೇ ಮಂದಂ ಪುರೋಮಾರುತೇ
ಕಾದಂಬೈಃ ಕಮಲಾಭಿಮಾನಿಭಿರಪಿ ತ್ಯಕ್ತ್ವಾ ಸರಃ ಪ್ರಸ್ಥಿತಂ .

ಮಿಥ್ಯಾರೋಪಿತಪೌರುಷೈರ್ಮಧುಕರೈರ್ಮುಗ್ಧೈರ್ಯದಧ್ಯಾಸಿತಂ
ತಸ್ಯೇದಂ ಫಲಮಂಭಸಾ ಪ್ರವಹತಾ ಸೈವಾಬ್ಜಿನೀ ಮಜ್ಜಿತಾ .. 17..

ಸಂತ್ಯಕ್ತಾ ಯದಿ ಕೇತಕೀ ತ್ರಿಭುವನಶ್ಲಾಘ್ಯಾ ಪುರದ್ರೋಹಿಣಾ
ತಸ್ಮಿನ್ನೇವ ಹಿ ಪರ್ಯವಸ್ಯತಿ ತತೋ ವಸ್ತುಷ್ವಸಾರಜ್ಞತಾ .

ಕಿಂ ವೇಣೀಷು ನ ತಾಂ ವಹಂತಿ ಸುದೃಶಃ ಕಿಂ ಸಾ ನ ವಿಕ್ರೀಯತೇ .
ಕಿಂ ನೇಮಾಮುಪಲಾಲಯಂತಿ ರಸಿಕಾಃ ಪೃಥ್ವೀಭುಜೋ ಮೌಲಿಭಿಃ .. 18..
ಕೋಣೇ ಕ್ವಾಪ್ಯವತೀರ್ಯ ಗಾತ್ರಮಭಿತಃ ಸಿಕ್ತ್ವಾ ಪಯಃಶೀಕರೈ-
ರಾಸ್ವಾದ್ಯೋದಕಮಾಗತೋಽಸ್ಮಿ ಪುನರಿತ್ಯಾಸ್ತೇ ಗಜಸ್ಯಾಶಯೇ .
ಕಾಸಾರಸ್ಯ ದಶಾ ತ್ವಸೌ ಕಲುಷಿತಾನ್ಯಂಭಾಂಸಿ ಭಗ್ನಾಸ್ತಟಾಃ
ಪ್ರಧ್ವಸ್ತಾ ನಲಿನೀ ಕಿಮತ್ರ ಬಹುನಾ ಖಾತವ್ಯಮಾಸ್ತೇ ಪುನಃ .. 19..
ದ್ಯೌರಿತ್ಥಂ ಕ್ಷಿತಿರಿತ್ಥಮಿತ್ಥಮುದಧೇರ್ಮುದ್ರೇತಿ ಕೃತ್ವಾ ಸ್ಥಿತಿಂ
ವಿಶ್ವಸ್ಯಾಹನಿ ವಿಶ್ರಮಾಯ ಶಯಿತುಂ ಪ್ರಾರಂಭಿ ಧಾತ್ರಾ ಯದಾ .

ದಗ್ಧಂ ಚಂಡಕರೈಸ್ತದೈವ ಪವನೈರೌತ್ಪಾತಿಕೈಃ ಶೋಷಿತಂ
ಮೇಘೈಃ ಪ್ಲಾವಿತಮದ್ಭುತೈರಪಿ ಜಗತ್ಸ್ರಷ್ಟವ್ಯಮಾಸೀತ್ಪುನಃ .. 20..
ಸ್ವಸ್ತಿ ಸ್ವಾಗತಮಾಸ್ಯತೇ ಸುಖಮಮೀ ಜಾತಾಃ ಕುತಃ ಪಲ್ಲವಾಃ
ಹಂತಾಸನ್ಕುಸುಮಾನ್ಯಪೀಹ ಕಿಮತೋ ಮಾಧ್ವೀ ಚ ತತ್ರೇಕ್ಷ್ಯತೇ .
ಕಿಂ ಭೃಂಗಾ ಅಪಿ ಸಂತಿ ಸಾಧು ಶಿರಸಿ ನ್ಯಸ್ತಂ ಪದಂ ಶಾಖಿನಾಂ
ಧುತ್ತೂರಾಸ್ತಿ ನ ದುರ್ಲಭಂ ಕಿಮಪಿ ತೇ ಯಾವದ್ವಸಂತಃ ಸುಖೀ .. 21..
ದೃಷ್ಟಾಶ್ಚಂದ್ರಸಮುದ್ಗಮಾಃ ಶತಮತಿಕ್ರಾಂತಾಃ ಶತಂ ಪ್ರಾವೃಷಃ
ಸೀಮಾಮೇಷ ನ ಜಾತ್ವಲಂಘತ ಕಿಲೇತ್ಯಬ್ಧಿರ್ನ ವಿಶ್ವಸ್ಯತಾಂ .

ಯೋಽಸೌ ಶೇತ ಇವಾಯಮೇವ ವಿಧಿನಾ ವಾಮೇನ ಚೇಚ್ಚಾಲ್ಯತೇ

ಕಾ ಸೀಮೇತಿ ತದಾಸ್ತಿ ಕೇ ಜನಪದಾಃ ಕಾ ಮೇದಿನೀ ಕಾ ದಿಶಃ .. 22..
ಸರ್ವತ್ರ ಸ್ರವತೋಽಸ್ಯ ಕಿಂಚಿದುದಕಂ ದಿಷ್ಟ್ಯಾ ಮುಹೂರ್ತೇ ಕ್ವಚಿ-

ಚ್ಛುಕ್ತೀನಾಮುದರೇಷು ಮೌಕ್ತಿಕಮಭೂತ್ಕಾಲೇ ಕದಾಚಿತ್ಕಿಲ .

ಅದ್ಯತ್ವೇಽಪಿ ತಥಾ ಕರೋತು ಪಟುತಾ ಯದ್ಯಸ್ತಿ ತದ್ಧೂರತಃ
ಶುಷ್ಕೈರೇವ ತು ಗರ್ಜಿತೈರ್ವ್ಯಥಯತಿ ಶ್ರೋತ್ರಾಣಿ ಧಾರಾಧರಃ .. 23..
ಆಯುಸ್ತೇ ಕಿಯದಸ್ತಿ ತತ್ರ ಚ ಕಿಯತ್ತಾರುಣ್ಯಮತ್ರಾಪಿ ಖ-

ಲ್ವರ್ಧಂ ನಿರ್ಗಲಿತಂ ನಿಶಾತ್ಮಕತಯಾಯತ್ರಾಸ್ತಿ ಸಂಗೋ ನ ತೇ .
ಶೇಷಾಃ ಸಂತಿ ಕತಿ ಕ್ಷಣಾಃ ಪ್ರಣಯಜಸ್ತತ್ರಾಪಿ ಕೋಪೋ ಯದಿ
ವ್ಯರ್ಥಂ ನಿಶ್ಚಿನು ಚಕ್ರವಾಕಿ ಜನನಂ ಕಸ್ತೇ ಹಿತಂ ವಕ್ಷ್ಯತಿ .. 24..

ಸರ್ವೇಷಾಂ ವಿದಿತಾಃ ಸುಧಾಕರಕರಾಃ ಸಾಕ್ಷಾತ್ಸುಧಾರೂಪಿಣಃ
ಸಂದೇಹೋಽಪಿ ನ ತದ್ಭುಜಃ ಸುಮನಸೋ ಜಾತಾ ಅಮರ್ತ್ಯಾ ಇತಿ .

ತಾನೇವ ಹ್ಯುಪಭುಂಜತೇ ಪ್ರತಿನಿಶಂ ದೀನಾಶ್ವಕೋರಾ ಇಮೇ
ಕ್ಷೀಯಂತೇ ತೃಣವಚ್ಚ ಕೋ ನು ಗಹನಾಂ ಜಾನಾತು ಧಾತುರ್ಗತಿಂ .. 25..

ಅರ್ಚಾಮಃ ಸತತಂ ಗಣಾಧಿಪಮಥಾಪ್ಯಾಖೂನ್ನಿಹನ್ಮಃ ಶತಂ
ಧ್ಯಾಯಾಮೋ ಹೃದಿ ಭೈರವಂ ತದಪಿ ತು ಪ್ರೋತ್ಸಾರಯಾಮಃ ಶುನಃ .
ಭೂತೇಶಂ ಪ್ರಣುಮಸ್ತಥಾಪಿ ಶತಶೋ ಭೂತಾನ್ನಿಗೃಹ್ಣೀಮಹೇ
ನ ಹ್ಯೇಕಸ್ಯ ಗುಣಃ ಪರಸ್ಯ ಮಹತೋ ದೋಷಾನಪಿ ಪ್ರೋಣುತೇ .. 26..
ಅಂತಃ ಕ್ಷೋಭಕೃತಃ ಕತೀಹ ತಿಮಯಃ ಕತ್ಯುಚ್ಛ್ರಿತಾಃ ಪರ್ವತಾಃ
ಕೀಹಕ್ಚಾಂತರಬಿಂಧನೋ ಹುತವಹಃ ಕೀದೃಕ್ಚ ನೌಕಾಗತಿಃ .
ಆಗಚ್ಛತ್ಪ್ರತಿಗಚ್ಛದುಚ್ಚಲದುಪಶ್ಲಿಷ್ಯತ್ಪ್ರಧಾವತ್ಪತ-
ತ್ಕಲ್ಲೋಲಾರಭಟೀಭಿರೇವ ಜಲಧೇಃ ಸರ್ವಂ ತದಾಚ್ಛಾದ್ಯತೇ .. 27..
ಜಾಮಾತಾ ಕಮಲಾಕ್ಷ ಏವ ಗೃಹಿಣೀ ಗಂಗಾ ಜಗತ್ಪಾವನೀ
ಶೀತಾಂಶುಪ್ರಮುಖಾಃ ಸುತಾ ಭಗವತೀ ಶ್ರೀರೇವ ಕನ್ಯಾ ಸ್ವಯಂ .

ಈದೃಕ್ತೇ ಗೃಹಮೇಧಿತಾ ತ್ರಿಭುವನಾಧಾರಸ್ಯ ವಾರಾನ್ನಿಧೇ
ಕಃ ಶಕ್ನೋತಿ ಜನೋ ಮನೋರಥಪಥೇಽಪ್ಯೇತಾವದುತ್ಪ್ರೇಕ್ಷಿತುಂ .. 28..

ಯನ್ಮೂಲೇ ನಿಖಿಲಾಗಮಾನುಪದಿಶತ್ತತ್ತ್ವಂ ಪರಂ ಶಾಂಕರಂ
ಯತ್ಪರ್ಣೇ ಜಗತಾಂ ನಿಧಿಃ ಸ ತು ವಟೋ ನಾಮ್ನಾಪಿ ನ ಸ್ವೀಕೃತಃ .
ಯಚ್ಛಾಖಾನಿಲಯಃ ಪಿಶಾಚನಿಚಯೋಯನ್ಮೂಲಗಾಃ ಪನ್ನಗಾ-
ಸ್ತಸ್ಯಾಶ್ವತ್ಥತರೋಃ ಪುನಃ ಕತಿ ನಮಸ್ಕಾರಾಃ ಕತಿ ಪ್ರಾರ್ಥನಾಃ .. 29..
ಆಗಚ್ಛಂತ್ಯವಗುಂಠಯಂತ್ಯಥ ಪುನಃ ಪಶ್ಯಂತಿ ಜಿಘ್ರಂತಿ ಚ
ಸ್ವಾರಬ್ಧಂ ಮಧು ಮಕ್ಷಿಕಾ ನ ಕಣಮಪ್ಯಸ್ಯ ಸ್ವಯಂ ಭುಂಜತೇ .

ಧನ್ಯಸ್ತ್ವನ್ಯ ಉಪೇತ್ಯ ನಿರ್ದಯಮಮೂರುತ್ಸಾರಯಂದೂರತಃ
ಸ್ವಾದಂ ಸ್ವಾದಮಿದಂ ಸ್ವಸಂಭೃತಮಿವ ಸ್ವಚ್ಛಂದಮಾನಂದತಿ .. 30..

ಆಸನ್ನೋ ಮಧುರಾಗತಂ ವನಭುವಃ ಸಾಮ್ರಾಜ್ಯಮಿತ್ಯದ್ಭುತಾಃ
ಶ್ರೂಯಂತೇ ಗಿರ ಏವ ತತ್ತ್ವಮಿಹ ತು ಜ್ಞಾತುಂ ವಿಧಾತುಃ ಕ್ಷಮಂ .

ಯತ್ಪರ್ಣೈಸ್ತ್ರುಟಿತಂ ಯದಪ್ಯುಪರತಂ ಪುಷ್ಪೋದ್ಗಮೈಃ ಶಾಖಿನಾಂ
ಯದ್ಗ್ಲಾನಂ ವಿಟಪೈರಿದಂ ಪುನರಿಹ ಪ್ರತ್ಯಕ್ಷಮಾಲಕ್ಷ್ಯತೇ .. 31..
ಉತ್ಸನ್ನೋ ಮಧುರಸ್ತಿ ಕೋಕಿಲರವೈರುತ್ಸನ್ನಮಸ್ತ್ಯೇತದ-

ಪ್ಯುತ್ಸನ್ನಂ ಮಲಯಾನಿಲೈರಿದಮಪಿ ಪ್ರಾಗೇವ ಜಾನೀಮಹೇ .
ಪಾಂಥಾಸ್ತುಷ್ಯಥ ತಾವತೈವ ಕಿಮಿತಿ ಭ್ರಾಂತಾ ಯದಿ ಪ್ರಾಣಿತಿ
ಸ್ತೋಕೇನಾಪಿ ಮನೋಭವೋ ಗಲತು ವಃ ಪ್ರಾಣೇಷು ಶುಷ್ಕೋ ಗ್ರಹಃ .. 32..
ತಿಕ್ತಾಸ್ತೇ ವಿಟಪಾಸ್ತ್ವಚೋ ಯದಿ ತತಸ್ತಿಕ್ತಾಸ್ತತೋಽಪಿ ಚ್ಛದಾ-
ಸ್ತೇಭ್ಯೋಽಪಿ ಪ್ರಸವಾಸ್ತತೋಽಪಿ ಚ ಫಲಾನ್ಯೇವಂ ನ ದೃಷ್ಟಂ ಕ್ವಚಿತ್ .

ಸ್ತೌಮಿ ತ್ವಾಮಥ ವಾ ನ ನಿಂಬ ಭವತೋಽಪ್ಯಾಸೀದ್ಯತಃ ಸಂಭವಃ
ಶ್ರೀಮತ್ತತ್ಕಿಲ ನಿಂಬಬೀಜಮವನೌ ಸ್ತುತ್ಯಂ ವಚಃಶಾಲಿನಾಂ .. 33..

ಚೂತಾಃ ಪಲ್ಲವಮುದ್ರಿಂತಿ ವಿತರಂತ್ಯೇತತ್ಪಿಕೇಭ್ಯಸ್ತತ-
ಸ್ತೇಽಪ್ಯೇತೇನ ಕುಹೂಃ ಕುಹೂರಿತಿ ಕಲಂ ಕುರ್ವಂತಿ ಕೂಜಾಮಿತಿ .

ನಿಂಬೋಽಪಿ ಸ್ವಯಮುದ್ಗಿರನ್ಫಲಮನೇನಾರಾಧಯನ್ವಾಯಸಾ-
ನ್ಕಿಚಿತ್ತೇಷು ತತೋ ರಟತ್ಸು ಸಫಲಂ ಜನ್ಮ ಸ್ವಕಂ ಮನ್ಯತೇ .. 34..
ಭೋಜ್ಯಂ ಸ್ವಾದು ಪಯಃ ಸ್ಥಿತಿಮಣಿಗಣೈರಾಪಿಂಜರೇ ಪಂಜರೇ
ದೂರೇ ಚಿಂತಯಿತುಂ ಚ ದಂಶಮಶಕಾಃ ಪಾರೇ ಗಿರಾಂ ಲಾಲನಂ .

ಸತ್ಯಂ ಸರ್ವಮಥಾಪಿ ಕಾನನಭುವಿ ಸ್ವಾಚ್ಛಂದ್ಯಮವ್ಯಾಹತಂ
ಧ್ಯಾಯಂತೀ ವಿಮನಾ ಮನಾಗಪಿ ಶುಕೀ ನಾಲಂಬತೇ ನಿರ್ವೃತಿಂ .. 35..

ಪ್ರಾಙ್ಮೇಘೈಃ ಕಿಯದಂಬು ಪೀತಮುದಧೇಃ ಪೀತೇಽಪಿ ವೃಷ್ಟಂ ಕಿಯ-

ದ್ವೃಷ್ಟೇ ಚಾಪಿ ಕಿಯತ್ಪ್ರಲೀನಮವನೌ ಪೀತಂ ಕಿಯತ್ಪ್ರಾಣಿಭಿಃ .
ನೇದಂ ಕಶ್ಚನ ವೇದಯತ್ತು ಕಿಮಪಿ ಪ್ರಾಪಾವಶಿಷ್ಟಂ ಪುನ-
ರ್ಘರ್ಮಾಂತೇ ಸರಿತಾಂ ಮುಖೇನ ತದಭೂದೀರ್ಷ್ಯಾಸ್ಪದಂ ಪಶ್ಯತಾಂ .. 36..

ಮೇಘ ದ್ವಾರತಯಾ ವಿಧಾಯ ಭುವನಾನ್ಯಾಪ್ಲಾವಸ್ಯಂಭಸಾ
ಚಂದ್ರಂ ದ್ವಾರತಯಾ ವಿಧಾಯ ಸವಿತಃ ಪುಷ್ಣಾಸಿ ಸರ್ವೋಷಧೀಃ .
ಯತ್ತ್ವೀಷತ್ತಪಸೀವ ತತ್ತು ಕುರುಷೇ ಸ್ವೇನೈವ ತೇನಾಧುನಾ
ದಾತೃತ್ವಂ ಘನಚಂದ್ರಯೋಃ ಪರಿಣತಂ ಕ್ರೌರ್ಯ ತು ಶಿಷ್ಟಂ ತ್ವಯಿ .. 37..

ದ್ವಾರಂ ನ ಪ್ರಜಹಾತು ಜಾತು ನಿಯತಂ ಜಾಗರ್ತು ರಾತ್ರೀರಪಿ

ಸ್ವಲ್ಪೇನಾಪಿ ಮುದಂ ಪ್ರಯಾತು ಕಿಮತಃ ಶ್ವಾ ಶ್ವೈವ ತಾವಾನಪಿ .

ಸಂಪಾದ್ಯೋ ಮಹತಾ ಧನೇನ ಸತತಂ ಭೋಜ್ಯಶ್ಚ ಸಾಂತ್ವೈರಿತಿ
ತ್ಯಕ್ತ್ವಾ ಮತ್ತಗಜಂ ಪದೇಽಸ್ಯ ಮಹತಃ ಸ್ಥಾಪ್ಯಃ ಕಿಮೇತಾವತಾ .. 38..

ಉತ್ಪನ್ನಾಃ ಸರಿತಾಂ ಹ್ರದೇಷು ಸುಚಿರಂ ತತ್ರೈವ ಪುಷ್ಟಾಸ್ತತಃ
ಪ್ರಾಪ್ತಾಃ ಪ್ರಾವೃಷಿ ಸಾಗರಂ ಜಲಚರಾಸ್ತಾಸಾಂ ಮುಖಾದೇವಯೇ .
ದ್ವಿತ್ರೈರೇವ ದಿನೈಸ್ತಿಮಿಂಗಿಲಕುಲಸ್ಯಾಸಾದ್ಯ ಕೂಟಸ್ಥತಾಂ
ಮೃಷ್ಯಂತ್ಯದ್ಯ ನ ತೇ ರಹಸ್ಯಪಿ ಕೃತಾಂ ನಾದೇಯತಾಸಂಕಥಾಂ .. 39..

ಪಂಥಾಃ ಕರ್ದಮಿತಃ ಪಯಃ ಕಲುಷಿತಂ ಹಂಸಾಃ ಕೃತಾ ದೂರತಃ
ಪೀಡ್ಯಂತೇ ಚಯದೇವಮರ್ಥಿನ ಇತಿ ಕ್ರೂರಾರವೈಶ್ಚಾತಕಾಃ .
ಸೋಢಾಹೇ ತವ ಹೇ ಪಯೋದ ಸಕಲಂ ಶಕ್ನೋಷಿ ದಾತುಂ ಸ್ವತಃ
ಕಿಂ ತ್ವಂ ಶೀಕರಮೇಕಮಪ್ಯುದಧಿನಾ ಲೋಭೋ ಯದಿ ಸ್ವೀಕೃತಃ .. 40..
ಸರ್ವಜ್ಞೋ ಯದಿ ಶಂಕರೋ ಯದಿಮಹಾದೇವೋ ಯದಿ ಪ್ರಾಯಶೋ
ದೇವಾನಾಮಪಿ ದೈವತಂಯದಿ ತದಪ್ಯಾಸ್ತಾಮಿದಂ ದೂರತಃ .
ಧುತ್ತೂರೈಃ ಫಣಿಭಿಃ ಕಪಾಲವಲಯೈರನ್ಯೈಶ್ಚ ತೇ ಸಂಗತಿ-
ಶ್ಚೂಡಾಚಂದ್ರಕಲೇ ನ ತಾವದುಚಿತಾ ಯಾಚೇ ಬಹಿರ್ಗಮ್ಯತಾಂ .. 41..

ಅಸ್ಯಾಂ ಪ್ರಾವೃಷಿ ಚಾತಕೈರ್ಜಲಕಣಾ ಲಬ್ಧಾ ನ ಚೇತ್ಕಿಂ ತತೋ
ಭಾವಿಪ್ರಾವೃಷಿ ದಾಸ್ಯತೇ ದ್ವಿಗುಣಮಿತ್ಯಭ್ರ ತ್ವಯಾ ಗಮ್ಯತೇ .
ಏತೇಽದ್ಯೈವ ಲಯಂ ಬ್ರಜಂತಿ ಪೃಥುಕೈರೇತತ್ಕುಲೀನೋಽಪಿ ಚೇ-
ದೇಕಃ ಪ್ರಾಣಿತಿ ತಾವದೇವ ತದಲಂ ತತ್ರೈವ ನಃ ಸಂಶಯಃ .. 42..
ವರ್ಣಸ್ತೇಽತಿಮನೋರಮಃ ಶಿರಸಿ ತೇ ವಾಸೋ ಮೃಡಾನೀಪತೇಃ
ಪ್ರತ್ಯೇತವ್ಯತರಂ ಚ ಕಾಂಚನಮಿತಿ ಪ್ರೌಢಂ ಪುನರ್ನಾಮ ತೇ .
ಕಿಂ ಕರ್ತವ್ಯಮಿತಃಪರಂ ಚ ಭವತಾ ಧುತ್ತೂರ ಲೋಕಾಃ ಪುನ-
ರ್ನ ಕ್ರೀಣಂತಿ ನ ಚ ಸ್ಪೃಶಂತಿ ನ ಚ ವಾ ಪಶ್ಯಂತಿ ಗಂಧಪ್ರಿಯಾಃ .. 43..
ರಾಜ್ಯಂ ಯೇನ ಕೃತಂ ನ ತಸ್ಯ ಶೃಣುಮಃ ಕಾಮಸ್ಯ ನಾಮಾಧುನಾ
ಯೇಷಾಮೇವ ಗಿರಃ ಪುರಾ ಪರಭೃತೈಸ್ತೈರದ್ಯ ಮೌನಂ ಧೃತಂ .

ವ್ಯಾಪ್ತಾ ಯೇನ ದಿಶೋ ನ ಸಾಂಪ್ರತಮಸೌ ಮಂದಾನಿಲಃ ಸ್ಪಂದತೇ
ಕಿಂ ಬ್ರೂಮೋಽವತರನ್ನಿದಾಘಹತಕೋ ವಿಶ್ವಂ ನವಂ ನಿರ್ಮಮೇ .. 44..
ಪೀಯಂತಾಂ ತಮಸಾ ದಿಶೋ ವಿದಧತಾಂ ನೀಚಾಃ ಪಿಶಾಚಾಃ ಸ್ಮಯಂ
ವ್ಯಾಕ್ರೋಶಂತು ಶಿವಾಃ ಕಿಯಚ್ಚಿರಮಸೌ ಕಾಲಃ ಸಖೇ ಸ್ಥಾಸ್ಯತಿ .

ಅದ್ಯೋದೇಷ್ಯತಿ ಭಾನುರೇಷ್ಯತಿ ದಿಶಾಮದ್ಯ ಪ್ರಸಾದೋ ಮುಖೇ-
ಧ್ವದ್ಯ ಸ್ವಾಂ ಪ್ರಕೃತಿಂ ಗಮಿಷ್ಯತಿ ಮಹೀ ಕೋಕ ಕ್ಷಣಂ ಕ್ಷಮ್ಯತಾಂ .. 45..

ಮೇಘಾ ಇತ್ಯವತೀರ್ಯ ಕೇಽಪಿ ನಭಸಃ ಸರ್ವ ಪಯೋ ಗೃಹ್ಣತೇ
ಯಾದಾಂಸೀತಿ ಸಮಾಗತಾಸ್ತತ ಇತೋಽಪ್ಯನ್ಯೇ ರಮಂತೇ ಸುಖಂ .

ಯಸ್ತು ಸ್ವಾಂತಿಕ ಏವ ತಸ್ಯ ಮಹತಸ್ತಾಲಸ್ಯ ಕಾಲಾದ್ವಹೋಃ
ಶುಷ್ಕಸ್ಯಾಪಿ ಹಿ ನೋಪಯೋಗಕಣಿಕಾಂ ಪಶ್ಯಾಮಿ ತೇನಾಬ್ಧಿನಾ .. 46..

ಆಕ್ರಾಮಂತು ತಮೇವ ಚೂತಮಪಿ ಚ ಕ್ರೋಶಂತು ರೇಫೋತ್ತರಂ
ಡಿಂಭೋಽಸ್ಮಾಕಮಸೀತಿ ವಾಭಿದಧತಾಂ ಕಾಕಾ ವರಾಕಾಃ ಸ್ವಯಂ .

ಗಂತವ್ಯಂ ಕ್ವ ತತೋಽನ್ಯತಃ ಪರಭೃತ ಕ್ಷಂತವ್ಯಮೇತಾವದ-

ಪ್ಯಗ್ರೇ ಕಸ್ಯ ನಿವೇದ್ಯತಾಮಿದಮತಿಕ್ರಾಂತೋ ವಸಂತೋಽಧುನಾ .. 47..

ಗಂತವ್ಯಂ ಶಿಶಿರೇಣ ನಾಮ ಭವಿತವ್ಯಂ ನಾಮ ಚೂತಾಂಕುರೈ-
ಸ್ತಾನಾಸ್ವಾದ್ಯ ಪಿಕಃ ಕರಿಷ್ಯತಿ ತದಾ ನಾಮ ಸ್ವಯಂ ಪಂಚಮಂ .

ಆಸ್ತಾಮೇಷ ತಥಾವಿಧಸ್ತ್ವಮಸಿ ಕಿಂ ಕಾಕ ಸ್ವತಂತ್ರಸ್ಯ ತೇ
ಕಾಲೋಽಯಂ ಸ್ವರ ಏಷ ಭೋಜ್ಯಮಿದಮಿತ್ಯೇಷಾ ಕುತೋ ಯಂತ್ರಣಾ .. 48..

ಕಾಕಾ ಮೂರ್ಧ್ನಿ ಸುಖಂ ವಸಂತಿ ಶತಶಃ ಶಾಖಾಸು ಶಾಖಾಮೃಗಾ
ಘೂಕಾಃ ಕೋಟರಗಹ್ವರೇಷು ಮಶಕೈರ್ದಂಶೈಶ್ಚ ಸಾಂದ್ರಂ ತಲಂ .

ಆಧಾರಃ ಕಿಯತಾಮಸಿ ಸ್ಥಿರತರಂ ಶುದ್ಧಂ ಚ ಲಬ್ಧಂ ಯಶಃ
ಪಾಂಥಾ ನೋಪಸರಂತಿ ಚೇತ್ಕ್ಷತಮಿತಃ ಕಿಂ ವೃಕ್ಷರಾಜಸ್ಯ ತೇ .. 49..
ಸ್ನಿಗ್ಧಶ್ಯಾಮಲಕೋಮಲಂ ದಲಮತಿಪ್ರಚ್ಛಾಯಶೀತಂ ತಲಂ
ಭೂಪರ್ಯಂತವಿಲಂಬಿಜಂಭಲಫಲಸ್ಥೂಲಂ ಚ ವೃತ್ತಂ ಫಲಂ .

ಸಂಪಶ್ಯನ್ವಿಜನೇ ವನೇ ವ್ಯವಸಿತಸ್ತತ್ರೈವ ವಸ್ತುಂ ಸುಖಂ
ಪಾಂಥಃ ಪಾಂಥಮುಖಾದ್ವಿಷದ್ರುಮಮಮುಂ ದೈವಾದವೇತ್ಯ ದ್ರುತಃ .. 50..
ವರ್ಷಂತ್ವಂಬುಮುಚಸ್ತಪಂತು ತಪನಾ ಮಥ್ನಂತು ದೇವಾಸುರಾ
ಬಘ್ನಂತು ಪ್ಲವಗಾಃ ಪತಂತು ಸರಿತೋ ಗಂಗಾದಿಮಾಃ ಸರ್ವತಃ .
ಪುಷ್ಣಾತೂತ್ಪಲಬಾಂಧವಃ ಪ್ರತಿನಿಶಂ ಮುಷ್ಣಾತು ವಾ ಬಾಡಬೋ
ನಾಬ್ಧಿಃ ಕ್ಷುಭ್ಯತಿ ನ ಪ್ರಸೀದತಿ ತತೋ ನ ಕ್ಷೀಯತೇ ನೈಧತೇ .. 51..
ವಾಪೀಕೂಪತಡಾಗಪಲ್ವಲಸರಃಸ್ರೋತಸ್ವಿನೀಸಾರಣೀ-
ತೋಯಾಭ್ಯುದ್ಗಮನಿರ್ಝರಹ್ರದಜಲಾಧಾರೋದಪಾನಪ್ರಪಾಃ .
ಸಂಪನ್ನಾ ಉಪಜೀವ್ಯ ಯಸ್ಯ ವಿಭವಂ ಸಾಕ್ಷಾತ್ಪ್ರಣಾಲ್ಯಾಪಿ ವಾ
ತಸ್ಮೈ ಜೀವನ ಜೀವನಾಯ ಸರಿತಾಮೀಶಾಯ ತುಭ್ಯಂ ನಮಃ .. 52..
ನ ಹ್ಯುಷ್ಣೋ ನ ಚ ಶೀತಲೋ ಜಲನಿಧಿಲಬ್ಧಪ್ರತಿಷ್ಠೋಽಪಿ ಸ-
ನ್ಕಸ್ತ್ವಸ್ಯಾಃ ಪ್ರಕೃತೇರಭು ಚಲಯಿತುಂ ಶಕ್ತಸ್ತ್ರಿಲೋಕೇಷ್ವಪಿ .

ಅದ್ಯಾಪಿ ಜ್ವಲತಾಂತರೇವ ವಿಹಿತಂ ಕಿಂ ತಾವದೌರ್ವಾಗ್ನಿನಾ

anyApadeshashatakam.pdf 7



ಅನ್ಯಾಪದೇಶಶತಕಂ

ಸಾಯಂ ಸಾಯಮುದಿತ್ವರೇಣ ಶಶಿನಾ ತತ್ರೈವ ವಾ ಕಿಂ ಕೃತಂ .. 53..

ರಾಜಾ ವಿಪ್ರಕುಲಸ್ಯ ಯಸ್ಯ ತನಯಃ ಸೋಮಃ ಸ ವಾರಾನ್ನಿಧೇ-
ಯಃ ಸರ್ವಾಶ್ರಯಣೀಯಪಾದಕಮಲಸ್ತಸ್ಯಾಶ್ರಯೋಽಯಂ ಹರೇಃ .
ಆನೀತಶ್ಚುಲುಕಂ ಸ ಏವ ಚಲುಕೇಽಪ್ಯಂತಃ ಪ್ರವೇಶ್ಯೇತ ಚೇ-
ತ್ಕಃ ಸಂವೇದಿತುಮೀಹತೇ ಭಗವತಃ ಕಾಲಸ್ಯ ಲೀಲಾಯಿತಂ .. 54..

ದುಗ್ಧಂ ಸ್ವಾದು ರಸಾದಪೀಹ ಮಧುನೋ ದಗ್ಧಂ ವಿಷೈರ್ವಾಸುಕೇಃ
ಸಂವರ್ತವ್ರತಸಾಕ್ಷಿಣೋ ಜಲಚರಾ ಮಂಥಾದ್ರಿಣಾ ಮಾರಿತಾಃ .
ಪ್ರಾಣೇಭ್ಯೋಽಪ್ಯಧಿಕಾಃ ಸುರದ್ರುಮಮುಖಾಃ ಪ್ರಾಪ್ತಾಃ ಸಮಸ್ತಾ ವ್ಯಯಂ
ಕಿಂಚಿದ್ರಕ್ಷಿತುಮಿಚ್ಛತಾಮೃತಮಿಹ ಕ್ಷೀರಾಬ್ಧಿನಾ ನಾಶಿತಂ .. 55..

ಲಬ್ಧಾ ಶ್ರೀರ್ಮುರವೈರಿಣಾ ಪುರಭಿದಾ ಲಬ್ಧಃ ಸ್ವಯಂ ಚಂದ್ರಮಾ
ದೇವೈರಪ್ಸರಸೋ ಮಣಿದ್ವಿಪಹಯಾಸ್ತತ್ಸ್ವಾಮಿನೈವಾಹೃತಾಃ .
ಏಕಸ್ಮೈ ಸ್ವಯಮೇಕಮೇವ ವಿತರತ್ಯೇತೇಷು ಚೇತ್ಸಾಗರ-
ಸ್ತ್ರೈಲೋಕ್ಯಂ ವಶಯೇಜ್ಜಡಸ್ತು ಸ ವೃಥಾ ವಿಕ್ರಮ್ಯ ತೈಲುಂಠಿತಃ .. 56..
ಕತ್ಯಶ್ವಾಃ ಕತಿ ಧೇನವಃ ಕತಿ ಗಜಾಃ ಕತ್ಯದ್ಭುತಾಃ ಪಾದಪಾಃ
ಸುಂದರ್ಯಃ ಕತಿ ಸುಧ್ರುವಃ ಕತಿ ಮಹಾರತ್ನಾನ್ಯನರ್ಘಾಣ್ಯಪಿ .

ಜಾತೈಕಾ ಕಿಲ ಕನ್ಯಕಾ ಜಲನಿಧೇರ್ದಾತುಂ ಪ್ರಸಕ್ತಾ ಯದಾ
ಸರ್ವಂ ತದ್ವ್ಯಯಿತಂ ತದಾ ಪರಿಣತೌ ನಾಮೈಕಮುಚ್ಛೇಷಿತಂ .. 57..

ಪ್ರಾಗಭ್ಯಾಗತಯಾ ಕಿಲಾಭ್ರಸರಿತಾ ಸಂಪ್ಲಾವಯಂತ್ಯಾ ಮಹೀ-
ಮಂಭೋಧಿಃ ಸ್ವಯಮಪ್ಯಪೂರ್ಯತ ಸಕೃತ್ತತ್ತಜ್ಜಲಾಧಾರವತ್ .

ಆಸ್ತೇಽಯಂ ಕಥಮಕ್ಷಯೋ ನಿಧಿರಪಾಂ ತೇ ತೇ ಕಥಂ ವಾಸತೇ
ನಿರ್ವ್ಯಾಜಾಂಬುಧರಾಂಬುದಾನಸುಕೃತಂ ಸಿದ್ಧಂ ತದಿತ್ಥಂ ಪುನಃ .. 58..
ಖಾತಂ ಶೀತಲವಾರಿ ವಾರಿದಕುಲಶ್ಯಾಮಾಭಿರಾಮದ್ರುಮಂ
ಪಾಂಥಶ್ರಾಂತಿಹರಂ ಸರಃ ಪಥಿ ಹೃತಂ ದುರ್ಭಿಕ್ಷಮಪ್ಯಂಭಸಾಂ .

ಯೇ ತ್ವೇತೇ ಭುವಿ ಚಾತಕಾ ಇತಿ ಕದಾಪ್ಯಜ್ಞಾತಭೌಮೋದಕಾ-
ಸ್ತೇ ಗೃಹ್ಣಂತಿ ನ ಚೇದಿಹಾಂಬು ಕಿಮತೋ ದೈವೇನ ತೇ ವಂಚಿತಾಃ .. 59..
ಭೂಮಿಷ್ಠಾ ಅತಿಪಾವನೀಃ ಸುರಭಿಲಾಃ ಸ್ವಾದ್ವೀರಪಃ ಸಂತ್ಯಜ-

ನ್ಯಾಚತ್ಯಂಬುದಮಂಬು ಚಾತಕಗಣೋ ಯತ್ತೇನ ಕಿಂ ಸಾಧ್ಯತೇ .
ಕಿಂ ತಸ್ಮೈ ದ್ವಿಗುಣಂ ಪ್ರವರ್ಷತಿ ಘನಃ ಕಿಂ ವಾ ತಪಃ ಸಾಧ್ಯತೇ
ಪ್ರಾಗ್ಜನ್ಮನ್ಯವಿತೀರ್ಣವಾರಿಕಣಿಕಃ ಪಾಪೀ ಸ ಇತ್ಯೂಹ್ಯತೇ .. 60..
ಸ್ವಾದೂನ್ಯೇವ ಫಲಾನಿ ಸಂತಿ ಸುರಭೀಣ್ಯೇವ ಪ್ರಸೂನಾನಿ ಚ
ಸ್ವಾಂತಂ ಚಾಪ್ಯುಪಕರ್ತುಮರ್ಹತಿ ಜನೇ ಸಾಧ್ಯಂ ವನಸ್ಥೇನ ಕಿಂ .

8 sanskritdocuments.org



ಅನ್ಯಾಪದೇಶಶತಕಂ

ಭಾಗ್ಯಂ ಹ್ಯೇತದತರ್ಕಿತಂ ವನತರೋಃ ಪಾಂಥೋ ಯದಾ ತಾಪಸ-
ಶ್ಛಾಯಾಮಸ್ಯ ಯದೃಚ್ಛಯಾ ಫಲವತೀಮಧ್ಯಾಸ್ತ ಗಂಧೋತ್ತರಾಂ .. 61..

ಪಾಂಥೇಷು ವ್ಯಯಿತಂ ಫಲಂ ಪಥಿಷು ಯೈರ್ನಮ್ರೈಃ ಸದಾ ಪಾದಪೈ-
ರ್ಯೈರಪ್ಯುನ್ನತಮೌಲಿಗೋಪಿತಫಲೈಃ ಕೋಣೇ ನಿಲೀಯ ಸ್ಥಿತಂ .

ದಾವೇನ ಜ್ವಲತಾ ದ್ವಯೇಽಪಿ ಖಲು ತೇ ನಿಃಶೇಷಿತಾಃ ಸಾಂಪ್ರತಂ
ಪುಣ್ಯಂ ಪಾಪಮಿತಿ ಸ್ಥಿತಂ ದ್ವಯಮಿದಂ ತೇಷಾಂ ದ್ವಯಾನಾಂ ಪೃಥಕ್ .. 62..

ಅಧ್ವನ್ಯಾಃ ಕಿಲ ಮೂಲಗರ್ತಮಧುನಾಪ್ಯಾಪೂರಯಂತ್ಯಶ್ರುಭಿ-

ರ್ವ್ಯಾಕ್ರೋಶಂತ್ಯಧುನಾ ಸಬಾಂಧವಕುಲಾಃ ಸಾಯಂ ಮುಹೂರ್ತಂ ದ್ವಿಜಾಃ .
ಇತ್ಥಂ ಯಾವದಿಮಾನಿ ಬಿಭ್ರತಿ ಶುಚಂ ಭೂತಾನ್ಯಪಿ ತ್ವತ್ಕೃತೇ
ತಾವತ್ತ್ವಂ ನ ಗತೋಽಸಿ ಪಾದಪ ಚಿರಂ ಕೀರ್ತ್ಯಾತ್ಮನಾ ವರ್ತಸೇ .. 63..
ಜಾಯಂತೇ ವಿಜನೇ ವನೇ ಕ್ಷಿತಿರುಹೋ ಯದ್ಯಪ್ಯಮೀ ದುರ್ಭಗಾಃ
ಸರ್ವೇ ತೇ ವಟುಭಿಸ್ತಥಾಪಿ ನ ತಥಾ ಬೋದ್ಧುಂ ಕ್ಷಮಾಸ್ತುಲ್ಯವತ್ .

ಆಕ್ರಾಂತೇಷ್ವಪಿ ತೇಷು ಕೇಷುಚಿದತಿಕ್ರೂರಕ್ರಿಯೈಃ ಶ್ವಾಪದೈ-
ರ್ಗೃಹ್ಯಂತೇ ಕತಿಚಿದ್ಯತಃ ಶಮಧನೈರ್ಬ್ರಹ್ಮರ್ಷಿಭಿಃ ಪಾವನೈಃ .. 64..
ನಿದ್ರಾಲಸ್ಯಶರೀರಸಾದವಮನಾನ್ನದ್ವೇಷಕಾಸಜ್ವರ-
ಶ್ವಾಸಶ್ವೇತಿಮಹಿಕ್ಕಿಕಾಪ್ರಭೃತಯೋ ಮಾಸೇಷು ಮಾತುರ್ಧ್ರುವಾಃ .
ಜಾತಸ್ತತ್ಕ್ಷಣಮೇವ ನಶ್ಯತು ಶತಂ ವರ್ಷಾಣಿ ವಾ ಜೀವತು
ಸ್ವರ್ಗೇ ವಾ ಪಿತರೌ ದಧಾತು ನರಕೇ ವಾ ಪಾತಯತ್ವ ಞ್ಜಸಾ .. 65..

ನಿಘ್ನಂತೋಽಶನಿಭಿಸ್ತಡಿದ್ವಿಲಸಿತೈಶ್ಚಕ್ಷುರ್ಹರಂತೋ ನೃಣಾಂ
ವಿಧ್ಯಂತಶ್ಚ ಶಿಲಾಶತೈಃ ಪರಿಚಿತಾಃ ಪ್ರಾಯೇಣ ಧಾರಾಧರಾಃ .
ವರ್ಷಂತೋ ನಿಭೃತಾಶ್ಚಿರಂ ಚ ಸಮಯೇ ದೃಷ್ಟಾಶ್ಚ ಕೇಚಿದ್ಧನಾ
ಯೈರವ್ಯಾಜಪರೋಪಕಾರನಿರತೈರ್ಜಾತ್ಯಾ ಯಶಃ ಸ್ಥಾಪಿತಂ .. 66..

ನಾಕ್ಷ್ಣೋರ್ಗಚ್ಛಸಿ ಗೋಚರಂ ಬಹುತಿಥಾನ್ಮಾಸಾನ್ನಭಸ್ಯೇ ಪುನಃ
ಸಂಘೀಭೂಯ ಸಮೇತ್ಯ ವರ್ಷಸಿ ನಿರುಚ್ಛ್ವಾಸಂ ಸಮಂತಾದಪಃ .
ಕಾಲಂ ಕಾಲಮನುವ್ರಜನ್ಮಿತಮಿತಾ ಮುಂಚಸ್ಯಪಶ್ಚೇತ್ತತಃ
ಕಿಂ ಜೀಮೂತ ತವ ಪ್ರಣಶ್ಯತಿ ಕಿಯತ್ಪ್ರಾಣಂತ್ವತಃ ಪ್ರಾಣಿನಃ .. 67..
ಭಗ್ನಂ ಭಿತ್ತಿಭಿರಾಲಯೈರ್ನಿಪತಿತಂ ಸ್ರೋತೋಭಿರಾಪ್ಲಾವಿತಂ
ವಿಧ್ವಸ್ತಂ ಪಶುಭಿಶ್ಚ ಸಂಘಶ ಇತಿ ಕ್ರೋಶಂತಿ ವೃಷ್ಟೇ ತ್ವಯಾ .

ತ್ವಯ್ಯುದ್ಗೃಹ್ಣತಿ ವಾರಿ ವಾರಿದ ಜನಾ ನಶ್ಯಂತ್ಯವಶ್ಯಂ ಕ್ಷಣಾ-
ಕೀರ್ತಿಂ ಚಿಂತಯ ದುರ್ಲಭಾಂ ನ ಗಣಯ ಕ್ಷುದ್ರಾನ್ಗುಣಾನ್ಮಾದೃಶಾಂ .. 68..

ಉತ್ಪತ್ತಿರ್ಮಲಯೇ ಸಮುದ್ರನಿಲಯೇ ಪಂಥಾ ವೃತೋ ರಾಕ್ಷಸೈ-

ಸ್ತತ್ರತ್ಯಾನಪಿ ಹಂತ ಚಂದನತರೂಶ್ಛಿಂದಂತಿ ಸಾಂಯಾಧಿಕಾಃ .
ವರ್ತಂತೇ ಸವಿಧಸ್ಥಿತಾಶ್ಚ ಸುಖಿನಃ ಶಾಖೋಟಮುಖ್ಯಾ ದ್ರುಮಾ-
ಸ್ತನ್ಮನ್ಯೇ ಕೃತಿನಸ್ತು ತೇ ತರುಕುಲೇ ಯೇ ನೋಪಯೋಗಕ್ಷಮಾಃ .. 69..
ಗೃಹ್ಯಂತಾಂ ಕರಿಣಃ ಪ್ರಸಹ್ಯ ವಿನಿಹನ್ಯಂತಾಂ ವರಾಹಾ ವೃಕಾ
ಭಲ್ಲೂಕಾಶ್ಚ ತರಕ್ಷವಶ್ಚ ಪಥಿಕಾಃ ಸಂತು ತ್ವಯಾ ನಿರ್ಭಯಾಃ .
ಆಖೂನ್ಕಂಕ ಖರಾಶಶಾನನಿಮಿಷಾನ್ಕೀಟಾನ್ಪತಂಗಾನಪಿ
ಗ್ರಾಹಂ ಗ್ರಾಹಮಹೋ ಕಿಯತ್ಪ್ರಕಟಯಸ್ಯಾಖೇಟಕೇ ಪಾಟವಂ .. 70..

ಯಾದೋಭಿರ್ವಡವಾಗ್ನಿನಾ ಜಲನಿಧೇರ್ಯಾವತ್ಪಯೋ ಗೃಹ್ಯತೇ
ಕಿಂ ತಾವತ್ಯುಪಯುಜ್ಯತೇ ಶತತಮೋಽಪ್ಯಂಶಃ ಪಯೋದ ತ್ವಯಾ .

ಸೌಜನ್ಯಂ ಕಿಮಿತಿ ಬ್ರವೀಮಿ ಭವತಃ ಸರ್ವಸ್ವಮಿತ್ಥಂ ತ್ಯಜ-

ನ್ಖ್ಯಾತಃ ಖ್ಯಾಪಯಸೇ ಪಯೋಧಿಮಪಿ ತಂ ಸರ್ವೋಪಯೋಗಕ್ಷಮಂ .. 71..

ಮೇಘಃ ಕಶ್ಚಿದಚೇತನಃ ಕಿಯದಪಿ ಸ್ವೀಕೃತ್ಯ ಸಿಂಧೋಃ ಪಯಃ
ಕೀರ್ತಿಂ ತಸ್ಯ ಸಮುಚ್ಚಿನೋತಿ ಕಿಯತೀಂ ಧರ್ಮಂ ಕಿಯಚ್ಛಾಶ್ವತಂ .

ಬ್ರಹ್ಮಜ್ಞಸ್ತಪಸಾಂ ನಿಧಿಸ್ತ್ರಿಭುವನಖ್ಯಾತಶ್ಚ ಕುಂಭೋದ್ಭವಃ
ಸರ್ವಸ್ವಂ ವಿನಿಯುಜ್ಯ ತಸ್ಯ ಕಿಮಿವ ಶ್ರೇಯಃ ಸಮಾಪಾದಯತ್ .. 72..

ಯಚ್ಛೈಲೇಷು ಯದರ್ಣವೇಷು ಯದಪಿ ಪ್ರಾಮಾಟವೀಜಾಂಗಲ-

ಪ್ರಾಯಾಸು ಕ್ಷಿತಿಷು ಕ್ಷಿಪಂತಿ ಬಹುಶಸ್ತೋಯಂ ವೃಥಾ ತೋಯದಾಃ .
ದೃಷ್ಟಿಸ್ತತ್ರ ನ ದೀಯತಾಂ ಯದಿ ಗುಣಗ್ರಾಹೀ ಭವಾನ್ಯತ್ಪುನಃ
ರ್ಗ್ರಾಮೇಷೂಪವನೇಷು ವಾ ಸಕೃದಮೀ ವರ್ಷಂತಿ ತದ್ಗೃಹ್ಯತಾಂ .. 73..

ಗ್ರಾಮೇಷ್ವೇವ ಸುವೃಷ್ಟಯೋ ವಿನಯವತ್ಸ್ವೇವ ಶ್ರಿಯಃ ಪುಷ್ಕಲಾ
ಧೀಮತ್ಸ್ವೇವ ಕಲಾಗಮವ್ಯಸನಿತಾ ಗೋಷ್ವೇವ ದುಗ್ಧಸ್ಥಿತಿಃ .
ವಾಗ್ಮಿಷ್ವೇವ ವಿವಕ್ಷುತೇತಿ ಚ ಜಗತ್ಪ್ರಾರ್ಥ್ಯಾ ವ್ಯವಸ್ಥಾಮಿಮಾಂ
ಕಿಂ ವೇಧಾ ವಿದಧೇ ಪುರೇತಿ ಶೃಣುಮೋ ರಾಮೇಽಪಿ ರಾಜ್ಯಸ್ಥಿತಿಃ .. 74..
ಉನ್ಮೀಲಂತಿ ಕಿಯಂತಿ ವಾ ನ ಕುಸುಮಾನ್ಯುಷ್ಣದ್ಯುತೇರುದ್ಗಮೇ
ತತ್ತ್ವೇ ತಾವತಿ ಬಂಧುರಿತ್ಯತಿಸಖೀತ್ಯಾದಿತ್ಯಕಾಂತೇತಿ ಚ .

ಕೀರ್ತಿಂ ದತ್ತವತಾಂ ತ್ರಿಲೋಕವಿದಿತಾಮೇವಂ ಕವೀನಾಮೃಣಂ
ಕಿಂ ಕೃತ್ವೇಯಮಪಾಕರೋತು ಜನುಷಾಂ ಕೋಟ್ಯಾಪಿ ನಾಲೀಕಿನೀ .. 75..
ವಿದ್ಧಂ ಸಾಧು ನ ಸಾಧ್ವಿವ ಪ್ಲುತಮಿದಂ ರೇ ರೇ ಕಥಂ ವಿಧ್ಯಸೀ-
ತ್ಯಾಖ್ಯಾತುಂ ರಣಕೌಶಲಂ ವಯಮಪಿ ಪ್ರೌಢಾಃ ಸ್ಥಿತಾ ದೂರತಃ .
ಆಕ್ರಾಮನ್ರಣಮೇದಿನೀಮಪಿ ವಹನ್ಖಂಗಂ ವಿಕೋಶಂ ಕರೇ
ವೇತ್ತಿ ಸ್ವಂ ಚ ಪರಂ ಚಯದ್ಯವಹಿತೋ ವಿಕ್ರಾಂತಿರೇಷೈವ ನಃ .. 76..

ಅಂಭೋಜೇಷ್ವತಿಕೋಮಲೇಷು ವಿಹರನ್ನಂತರ್ಜಲೇ ಸಂವಿಶ-
ನ್ನಜ್ಞಾತಾತಪವಾತವರ್ಷಮನಯತ್ಕಾಲಂ ಚಿರಂಯಃ ಸುಖಂ .

ಸೋಽದ್ಯ ಪ್ರಾವೃಷಿ ಕೇತಕೀಮಧಿವಸನ್ಭೃಂಗಃ ಕ್ಷತಃ ಕಂಟಕೈ-
ರಾವಿದ್ಧಃ ಕರಕೋಪಲೈರಭಿಹತೋ ವಾತೈಃ ಕಥಂ ವರ್ತತೇ .. 77..
ಬ್ರೂತೇ ಸ್ವಾಗತಮೀಕ್ಷತೇ ಕೃಶಮಮುಂ ಶ್ರುತ್ವಾ ಕಥಾಃ ಖಿದ್ಯತೇ
ಪಕ್ಷಾಭ್ಯಾಮಸಕೃತ್ಪ್ರಮಾರ್ಷ್ಟಿ ರಚಯತ್ಯುಚ್ಚಾವಚಾಶ್ಚಾಶಿಷಃ .
ಉಚ್ಛಿನ್ನಪ್ರಸವಾತ್ತರೋರುಪಗತೇ ಭೃಂಗೇ ಕ್ಷುಧಾ ತಾಮ್ಯತಿ
ಪ್ರಸ್ತೌತಿ ಭ್ರಮರಸ್ತು ಪೂರ್ಣಜಠರೋ ನಾಹಾರವಾರ್ತಾಮಪಿ .. 78..

ಯೇಮೃಷ್ಯಂತಿ ಸಹಾಸಿಕಾಮಪಿ ಬಕೈರ್ಜಾತ್ಯಾ ನ ಹಂಸಾಃ ಸ್ವತ-
ಸ್ತೇಷ್ವೇಕೋ ಜರಸಾ ವಿಲುಪ್ರಗಮನಸ್ತ್ಯಕ್ತಃ ಸ್ವಕೈಃ ಪ್ರಾವೃಷಿ .

ತಾನೇವಾನುಸರನ್ಬಕಾನ್ಬಹುತರಂ ತಚ್ಚೇಷ್ಟಿತಾನಿ ಸ್ತುವಂ-
ಸ್ತಜ್ಜಾತ್ಯೈ ಸ್ಪೃಹಯನ್ಕಿಯತ್ಕಿಯದಹೋ ಜಾತಿಂ ನಿಜಾಂ ನಿಂದತಿ .. 79..

ಶುದ್ಧಿಂ ಸ್ವಾಮನುಚಿನ್ಯ ಮೀನನಿವಹೈಃ ಪೂರ್ಣೇಽಪಿ ಪದ್ಮಾಕರೇ
ಸ್ವೇನೈವೋಪನತೈರ್ಮೃಣಾಲವಲಯೈರ್ಜೀವಂತಿ ಹಂಸಾಃ ಸುಖಂ .

ಯೇ ತ್ವೇತೇ ವಿಮಲಾಸ್ತತೋಽಪಿ ಚ ಬಕಾ ಧ್ಯಾನೈಕನಿಷ್ಠಾಃ ಸದಾ
ನಿರ್ದ್ವಂದ್ವಾ ನಿಭೃತಾಶ್ಚ ಬಿಭ್ರತಿ ನ ತೇ ಯಾದೋಭಿರೇವೋದರಂ .. 80..

ಯೈರ್ಜೀವಂತಿ ಸಿತಚ್ಛದಾ ನ ದುರಿತಂ ಕಸ್ಯಾಪಿಯತ್ಸಂಗ್ರಹೇ
ರೋಚಂತೇ ನ ಹಿ ತೇ ಮೃಣಾಲವಲಯಾಃ ಕಸ್ಮೈ ಪ್ರಭೂತಾ ಅಮೀ .
ಅಪ್ಯಾಸಾಯಮುಪೋಷ್ಯ ಮೀನಪೃಥುಕೈರ್ಯುಕ್ತ್ಯಾ ಮಹತ್ಯಾರ್ಜಿತೈ-
ರೇಕದ್ವೈರಪಿ ತೃಪ್ತಿಮೇತಿ ಪರಮಾಂ ಹಿಂಸೋಪಲಬ್ಧೈರ್ಬಕಃ .. 81..
ಅಸ್ಪೃಶ್ಯೋಽಸ್ತು ಮಲೀಮಸೋಽಸ್ತ್ವನಿಯತಾಹಾರೋಽಸ್ತ್ವತೋಽಪ್ಯುದ್ಭಟೈ-
ರ್ದೋಷೈರಸ್ತು ಪರಃಶತೈಃ ಪರಿವೃತಃ ಕಾಕಸ್ತತಃ ಕಾ ಕ್ಷತಿಃ .
ಭುಂಕ್ತೇ ಭೋಜ್ಯಮುಪಸ್ಥಿತಂ ಸಮುಪಹೂಯೈವ ಸ್ವಯಂ ಬಾಂಧವಾ-
ನ್ಯಃ ಸೀದನ್ಕ್ಷುಧಯಾ ವಿಚಿಂತಯ ತತೋ ಧನ್ಯಶ್ಚ ಪುಣ್ಯಶ್ಚ ಕಃ .. 82..
ಭೃತ್ಯಾಸ್ತೇ ಬಿಭೃಮಸ್ತು ತಾನ್ವಯಮಿಮೇ ಕ್ಷುದ್ರಾ ಬೃಹಂತೋ ವಯಂ
ಜಾತೌ ಪಕ್ಷವತಾಮಮೀ ತು ಕಲಕಂಠಾಃ ಕಾಲಕಂಠಾ ವಯಂ .

ಇತ್ಯುದ್ಭಾವಯಸೇ ಕುಹೂಮುಖಕುಲಾದುತ್ಕರ್ಷಮೇವಾತ್ಮನಃ
ಕಂಠೇ ಪಾತಯಿತಾ ಕದಾ ಖಲು ಭವಾನ್ಕಾಕ ಸ್ವರಂ ಪಂಚಮಂ .. 83..

ಕೇನಾಧ್ಯಾಪಿತಮಾಸ್ಥಿತಂ ಕ್ವ ನು ಕದಾಧೀತಂ ಕ್ವ ವಾ ವರ್ತಿತಂ
ತದ್ವಿಶ್ರಾಮ್ಯತು ಕುತ್ರ ಜಾತಮಥ ಕೈಃ ಪುಷ್ಟಂ ತದಾಲೋಚ್ಯತಾಂ .

ಕಾಲೇ ಸೋಽಪಿ ಕುಹೂಮುಖೋ ಯದಿ ಜಗತ್ಕರ್ಣಾಮೃತಂ ಕೂಜತಿ

ಪ್ರಾಗ್ಜನ್ಮಾರ್ಜಿತಭಾಗ್ಯವೈಭವಮಿದಂ ಕಃ ಸ್ತೋತುಮೀಷ್ಟೇ ಕವಿಃ .. 84..
ಕೀಟಃ ಕಶ್ಚನ ವೃಶ್ಚಿಕಃ ಕಿಯದಯಂ ಪ್ರಾಣೀ ಕಿಯಂಚೇಷ್ಟತೇ
ಕೋ ಭಾರೋ ಹನನೇಽಸ್ಯ ಜೀವತಿ ಸ ವಾ ಕಾಲಂ ಕಿಯಂತಂ ಪುನಃ .
ನಾಮ್ನೋಽಪ್ಯಸ್ಯ ಕಿಯದ್ವಿಭೇತಿ ಜನತಾ ದೂರೇ ಕಿಯದ್ಧಾವತೇ
ಕಿಂ ಬ್ರೂಮೋ ಗರಲಸ್ಯ ದುರ್ವಿಷಹತಾಂ ಪುಚ್ಛಾಗ್ರಶೂಕಸ್ಪೃಶಃ .. 85..
ಕಿಂ ಚಂದ್ರೋ ನ ಪುರಾ ಬಭೂವ ಕಿಮಿಮೇ ವೃಕ್ಷಾಃ ಪುರಾ ನಾಭವ-

ನ್ಕಿಂ ಸೃಷ್ಟಾ ಅಧುನಾ ಪಿಕಾ ಮಧುಕರಾ ಅದ್ಯೋದಪದ್ಯಂತ ಕಿಂ .

ಸಾಹಂಕಾರಮಮುಂ ಪ್ರಪಂಚಮಖಿಲಂ ಭೋಕ್ತುಂ ಯದಾ ಪ್ರಾಣಿನಾಂ
ಪ್ರಾಸೀದದ್ರುಹಿಣಸ್ತದಾ ಸಮುದಭೂದಾಶ್ಚರ್ಯಚರ್ಯೋ ಮಧುಃ .. 86..
ಆಯಾಸಾನವಿಚಿಂತಯನ್ನಗಣಯಲ್ಲಾಁಭಂ  ತತಃ ಕಿಂಚಿದ-

ಪ್ಯಂಭೋ ಮುಂಚತಿ ಕೀರ್ತಿಮಾತ್ರಶರಣೋ ಧಾರಾಧರಃ ಸರ್ವತಃ .
ತದ್ಯತ್ನಾದುಪಯುಜ್ಯ ವರ್ಧಯತು ವಾ ದಾತುರ್ಯಶಃ ಶಾಶ್ವತಂ
ಮೌಢ್ಯಾದೇತದುಪೇಕ್ಷ್ಯ ನಾಶಯತು ವಾ ಲೋಕಃ ಪ್ರಮಾಣಂ ತತಃ .. 87..
ವೃತ್ತಿಂ ವರ್ತಯಿತುಂ ನಿಜಾಂ ವಿಷಹರಾ ಗೃಹ್ಣಂತು ಸರ್ವಾನ್ನರಾ
ಗೃಹ್ಣಂತು ಕ್ಷುಧಿತಾಸ್ತದೇಕವಿಹಿತಾಹಾರಾ ಮಯೂರಾಶ್ಚ ವಾ .

ನಾಜಿಘ್ರಂತಿ ಚಯೇ ಕದಾಪಿ ನಕುಲಾಸ್ತೇ ಹಂತ ಕಿಂ ಕಾರಣಂ
ದರ್ಶಂ ದರ್ಶಮನುದ್ರವಂತಿ ಭುಜಗಾಂದ್ವೇಧಾ ಚ ವಿಚ್ಛಿಂದತೇ .. 88..
ಖಾದಂತಿ ಕ್ಷುಧಿತಾಸ್ತೃಣಾನಿ ತೃಷಿತಾ ಗೃಹ್ಣಂತ್ಯಪೋ ನಿರ್ಝರೇ
ಸೀದಂತೋ ಗಿರಿಕಂದರಾಸು ಹರಿಣಾಯೇಽಮೀ ಕ್ವಚಿಚ್ಛೇರತೇ .
ವ್ಯಾಧವ್ಯಾಘ್ರದವಾನಲಪ್ರಭೃತಯಸ್ತೇಷ್ವೇವ ಸನ್ನಾಹಿನ-
ಸ್ತದ್ವಾ ತಿಷ್ಠತು ಘಾತಯಂತಿ ಮುನಯೋಽಪ್ಯೇತಾನ್ಕಥಂ ಚರ್ಮಣಿ .. 89..

ಘ್ನಂತ್ವೇಕತ್ರ ತರಕ್ಷವೋ ಮೃಗಕುಲಂ ದಾವಾ ದಹಂತ್ಯನ್ಯತೋ
ವ್ಯಾಧಾ ವೀತಭಯಾಃ ಪರತ್ರ ಶತಶೋ ವಿಧ್ಯಂತಿ ಗೃಹ್ಣಂತಿ ಚ .

ಕಿಂ ತ್ವಂ ವೇತ್ಸಿ ಕಥಾಮಿಮಾಂ ಮೃಗಪತೇ ನಿದ್ರಾಸಿ ಕೋಣೇ ಕ್ವಚಿ-

ದ್ದಿಷ್ಟ್ಯಾ ಚೇದವಬುಧ್ಯಸೇ ಶಮಯಸಿ ದ್ವಿತ್ರಾನ್ವೃಥಾ ದಂತಿನಃ .. 90..
ದುರ್ಧರ್ಷೋಽಸಿ ವನೇಚರೋಽಸಿ ಕ ಇದಂ ನೇತ್ಯಾಹ ಕಿಂ ತು ಸ್ವತೋ
ಜಾನೀಷೇ ನ ಹಿತಾಹಿತಂ ನ ಖಲು ತಜ್ಜಿಜ್ಞಾಸಸೇ ವಾನ್ಯತಃ .
ತದ್ಗೃಹ್ಣಂತಿ ನಿಯಂತ್ರಯಂತಿ ನಿಗಲೈಸ್ತ್ವಾಂ ತಾಡಯಂತ್ಯಂಕುಶೈ-
ರಾರೋಹಂತಿ ಚ ವಾರಣೇಂದ್ರ ಮಶಕಪ್ರಾಯಾ ಮನುಷ್ಯಾ ಅಪಿ .. 91..

ಅಹ್ನಸ್ತ್ರಿಶ್ಚತುರಂಬುಭಿಃ ಸ್ನಪಯಸಿ ಸ್ವಂ ಪುಷ್ಕರಾವರ್ಜಿತೈ-

